
ХУЛОСАИ
комиссияи эксиертии Шурои диссертатсиоиии 60.К0А-Ю 4 иазди 

Ииститути фалсафа ва сиёсатшиносии ба иоми А. Баҳоваддииови 
Академияи миллии илмҳои Тоҷикистон ба диссертатсияи Чилаева 

Муҳайё Тоҳировна дар мавзуи «Масъалаҳои иҷтимоии ташаккули тарзи 
ҳаёти солими ҷавонон: омилҳо ва дурнамои он (таҳлили сотсиологй)» 

барои дарёфти дараҷаи илмии доктори фалсафа (РЬБ), доктор аз рӯйи 

ихтисоси 60050100 -  Сотсиология (6Б050103 -  Сохтори иҷтимой, 
ниҳодҳо ва равандҳои иҷтимой)

1. Мавзуи диссертатсияи Чилаева Муҳайё Тоҳировна, ки ба таҳқиқи 

масъалаҳои иҷтимоии ташаккули тарзи ҳаёти солими ҷавонон бахшида
А

шудааст, аз ҷиҳати илмию амалӣ мубрам ва дорои аҳаммияти муҳим 

мебошад. Дар шароити муосири рушди ҷомеа масъалаи ташаккули тарзи 

ҳаёти солим, ҳифзи саломатии ҷавонон ва баланд бардоштани сатҳи 

фарҳанги саломатй ба яке аз самтҳои афзалиятноки сиёсати иҷтимоии давлат 

табдил ёфтааст. Ҷавонон ҳамчун неруи асосии иҷтимоӣ ва демографии ҷомеа 

дар рушди сармояи инсонй, таҳкими иқтидори зеҳнй ва таъмини рутттди 
устувори кишвар нақши муҳим доранд. Аз ин рӯ, омӯзиши омилҳои 

иҷтимоии ташаккули тарзи ҳаёти солими ҷавонон аҳаммияти махсуси 

назариявй ва амалй касб менамояд.

Мубрамии мавзуи таҳқиқот, инчунин, бо равандҳои ҷаҳонишавй, 

рушди босуръати технологияҳои иттилоотӣ, тагйирёбии тарзи зиндагй, 
афзоиши таъсири шабакаҳои иҷтимой ва дигар омилҳои муҳити иҷтимой 

алоқаманд мебошад. Дар чунин шароит масъалаи ҳифзи саломатй, пешгирии 

рафторҳои номатлуб, баланд бардоштани маърифати саломатӣ ва ташаккули 

фарҳанги тарзи ҳаёти солим дар байни ҷавонон аҳаммияти бештар пайдо 

мекунад. Аз ин рӯ, таҳқиқи сотсиологии ин масъала барои фаҳмиши амиқи 
равандҳои иҷтимой ва таҳияи механизмҳои муассири ташаккули тарзи ҳаёти 
солим аҳаммияти калони илмй ва амалй дорад.

Мақсади таҳқиқоти диссертатсионй омӯзиши масъалаҳои иҷтимоии 

ташаккули тарзи ҳаёти солими ҷавонон ва муайян намудани омилҳо ва 
дурнамои рушди он дар ҷомеаи муосири Тоҷикистон мебошад. Барои ноил 

гардидан ба ин мақсад муаллиф як қатор вазифаҳои илмиро муайян намуда,

масъалаҳои назариявию методологии омузиши тарзи ҳаети солим, омилҳои 

иҷтимоии таъсиррасон, нақши институтҳои иҷтимоӣ, вазъи воқеии тарзи 

ҳаёти ҷавонон ва самтҳои асосии такмили сиёсати иҷтимоиро мавриди 
баррасии ҳамаҷониба қарор додааст.

Дараҷаи эътимоднокии иатиҷаҳои таҳқиқот бо истифодаи равишҳо 
ва методҳои муосири илмӣ таъмин карда шудааст. Дар таҳқиқоти

Ч

диссертатсионй методҳои умумии илмӣ ва махсуси сотсиологй, аз ҷумла 

таҳлили назариявй, таҳлили муқоисавӣ, таҳлили системавӣ, усулҳои оморӣ, 
пурсиши сотсиологй ва таҳлили ҳуҷҷатҳо истифода гардидаанд. Пойгоҳи 
эмпирикии таҳқиқот натиҷаҳои таҳқиқоти сотсиологй, маълумоти омории 

расмй, санадҳои давлатй ва адабиёти илмии ватаниву хориҷиро дар бар 
мегирад, кц ба даст овардани натиҷаҳои илмии асоснок ва боэътимод 
мусоидат намудааст.

Навгонии илмии таҳқиқот дар он зоҳир мегардад, ки дар 

диссертатсия бори аввал дар доираи илми сотсиологияи ватанй масъалаҳои 

иҷтимоии ташаккули тарзи ҳаёти солими ҷавонон дар шароити ҷомеаи 

муосири Тоҷикистон ба таври комплексй таҳлил шудаанд. Муаллиф асосҳои 
назариявию методологии омӯзиши тарзи ҳаёти солимро такмил дода, 

омилҳои асосии иҷтимоии таъсиррасон ба ташаккули он, аз ҷумла нақши 
оила, муассисаҳои таълимӣ, воситаҳои ахбори омма, муҳити иҷтимой, 

сиёсати давлатй, фаъолияти ҷисмонй, гизои солим ва сатҳи маърифатнокии 

ҷавононро муайян намудааст.

Дар диссертатсия, инчунин, вазъи воқеии тарзи ҳаёти ҷавонон дар 

ҷомеаи Тоҷикистон, муносибати онҳо ба саломатй, дараҷаи огоҳй оид ба 

тарзи ҳаёти солим ва омилҳои монеасоз ба ташаккули он таҳлил гардидааст. 

Муаллиф нишон медиҳад, ки ташаккули тарзи ҳаёти солим ба фаъолияти 

муассисаҳои иҷтимой, сатҳи маърифатнокй ва муҳити иҷтимоии ҷавонон 
вобастагии зич дорад. Ҳамзамон самтҳои асосии такмили сиёсати иҷтимой ва 

механизмҳои муассири ташаккули тарзи ҳаёти солими ҷавонон пешниҳод 
шудаанд.

Нуктаҳое, ки ба ҳимоя пешниҳод шудаанд, дорои навгонии илМй буда,

барои рушди минбаъдаи сотсиологияи ҷавонон, сотсиологияи саломатй ва

таҳқиқоти вобаста ба сиёсати иҷтимой аҳаммияти назариявй ва амалй
доранд. Натиҷаҳои таҳқиқот метавонанд дар таҳияи сиёсати давлатии

ҷавонон, барномаҳои ҳифзи саломатй ва ташаккули тарзи ҳаёти солим 
истифода шаванд.

Саҳми шахсии довталаб дар таҳияи масъалаҳои илмии таҳқиқот 

назаррас мебошад. Чилаева Муҳайё Тоҳировна мустақилона консепсияи 
таҳқиқотро таҳия намуда, таҳқиқоти сотсиологиро анҷом дода, натиҷаҳои

бадастомадаро таҳлил ва ҷамъбаст намудааст. Натиҷаҳои асосии таҳқиқоти
•?

диссертатсионӣ дар мақолаҳои илмии муаллиф, аз ҷумла дар маҷаллаҳои 

илмии тақризшаванда, ки аз ҷониби Комиссияи олии аттестатсионии назди 

Президенти Ҷумҳурии Тоҷикистон тавсия шудаанд, инъикос гардидаанд.
2. Диссертатсия ба талаботи бандҳои 31-33 Тартиби додани дараҷаҳои 

илмӣ, ки бо Қарори Ҳукумати Ҷумҳурии Тоҷикистон аз 30 июни соли 2021, 
№267 тасдиқ гардидааст, мутобиқат менамояд. Таҳқиқот дорои заминаи 
мустаҳками назариявй ва амалй буда, натиҷаҳои илмии он дар асоси таҳлили 

амиқ ва ҳамаҷониба пешниҳод шудаанд. Диссертатсия аз ҷониби муаллиф 

мустақилона таҳия гардида, дорои мантиқи ягонаи илмй ва сохтори муназзам 
мебошад.

3. Мавзуъ ва муҳтавои таҳқиқоти диссертатсионӣ ва автореферати он 

ба шиносномаи ихтисоси 6Б050Ю0 -  Сотсиология (6Б050ЮЗ -  Сохтори 

иҷтимой, ниҳодҳо ва равандҳои иҷтимой), ки аз рӯйи он ба Шурои 

диссертатсионии 6Б.КОА-Ю4 мувофиқи фармоиши Комиссияи олии 

аттестатсионии назди Президенти Ҷумҳурии Тоҷикистон аз 31 октябри соли 
2025, №421/шд ҳуқуқи қабули диссертатсияҳо барои ҳимоя дода шудааст, 
мутобиқ мебошад. Ҳамзамон таҳқиқоти мазкур ба талаботи Феҳристи 

ихтисосҳо, ки аз рӯйи онҳо дар Ҷумҳурии Тоҷикистон дараҷаҳои илмй дода 
мешавад ва бо қарори Раёсати Комиссияи олии аттестатсионии назди 

Президенти Ҷумҳурии Тоҷикистон аз 25 сентябри соли 2025, №10 тасдиқ 

гардидааст, мувофиқат мекунад.

4. Натиҷаҳои асосии таҳқиқоти диссертатсиониро Чилаева Муҳайё 

Тоҳировна дар 22 интишороти илмй нашр намудааст. Аз ин шумора 8 

мақолаи илмй дар маҷаллаҳои илмии тақризшаванда, ки аз ҷониби 

Комиссияи олии аттестатсионии назди Президенти Ҷумҳурии Тоҷикистон 

тавсия шудаанд, ба табъ расидаанд.

5. Дар таҳқиқоти диссертатсионии Чилаева Муҳайё Тоҳировна дар 
мавзуи «Масъалаҳои иҷтимоии ташаккули тарзи ҳаёти солими ҷавонон:



омилҳо ва дурнамои он (таҳлили сотсиологӣ)» ҳамаи манбаъҳои илмй бо 

ишора ба муаллифони онҳо оварда шудаанд. Ин ҳолат аз риоя гардидани 
талаботи банди 37 Тартиби додани дараҷаҳои илмй, ки бо Қарори Ҳукумати 
Ҷумҳурии Тоҷикистон аз 30 июни соли 2021, №267 тасдиқ шудааст, гувоҳй 

медиҳад. Дар диссертатсия ва дигар ҳуҷҷатҳои пешниҳодшуда усулҳои 
илмии истифодашуда боэътимод буда, ба ихтисоси илмии диссертатсия 

мутобиқат мекунанд.
6. Комиссияи экспертии Шурои диссертатсионй бо дарназардошти 

банди 56 Низомнома дар бораи Шурои диссертатсионй, ки бо Қарори 
Ҳукумати Ҷумҳурии Тоҷикистон аз 30 июни соли 2021, №267 тасдиқ 

шудааст, инчунин, банди 60 Тартиби додани дараҷаҳои илмй (Қарори 

Ҳукумати Ҷумҳурии Тоҷикистон аз 30 июни соли 2021, №267) пешниҳод 

менамояд:

1) Диссертатсияи Чилаева Муҳайё Тоҳировна дар мавзуи «Масъалаҳои 

иҷтимоии ташаккули тарзи ҳаёти солими ҷавонон: омилҳо ва дурнамои он 
(таҳлили сотсиологй)» барои дарёфти дараҷаи илмии доктори фалсафа (РШ ), 

доктор аз рӯйи ихтисоси 6Э050Ю0 -  Сотсиология (6Б050ЮЗ -  Сохтори 
иҷтимой, ниҳодҳо ва равандҳои иҷтимоӣ) дар Шурои диссертатсионии 

60.К0А-Ю 4 назди Институти фалсафа ва сиёсатшиносии ба номи А. 
Баҳоваддинови Академияи миллии илмҳои Тоҷикистон барои ҳимоя қабул 

карда шавад.
2) Ба ҳайси муқарризони расмй таъин карда шаванд:

-  Миралиён Қиёмиддин Абдусалимзода -  доктори илмҳои сиёсй, 

профессори кафедраи сиёсатшиносй ва робита бо ҷомеаи Академияи 

идоракунии давлатии назди Президенти Ҷумҳурии Тоҷикистон.

-  Гулов Раҳмонали Бобохонович -  доктори фалсафа (РЬБ) доктор аз 

рӯйи ихтисоси 6Э050ЮЗ -  Сотсиология (6Б050ЮЗ -  Сохтори иҷтимой, 
ниҳодҳо ва равандҳои иҷтимой), муовини директори муассисаи давлатии 

хонаинтернати беморони рӯҳии ноҳияи Восеъ;

3) Ба ҳайси муассисаи пешбар таъин карда шавад: Муассисаи давлатии 

таълимии «Донишгоҳи давлатии тиббии Тоҷикистон ба номи Абуалй ибни 

Сино».

4) Нашри эълон оид ба ҳимояи ошкорои диссертатсия дар Шурои 

диссертатсионӣ ва ҷойгир намудани матни диссертатсия ва автореферати он 

дар сомонаи расмии Институти фалсафа ва сиёсатшиносии ба номи А. 

Баҳоваддинови Академияи миллии илмҳои Тоҷикистон ва дар сомонаи 

расмии Комиссияи олии аттестатсионии назди Президенти Ҷумҳурии 

Тоҷикистон иҷозат дода шавад.
■5

5) Барои чопи автореферати диссертатсия бо ҳуқуқи дастнавис ва ирсол 

намудани он ба суроғаҳои дахлдор иҷозат дода шавад.

Раиси комиссияи эксиертй:

доктори илмҳои сотсиологй, 

профессор

Аъзои комиссияи экспертй:

доктори илмҳои фалсафа

доктори илмҳои сиёсй

З.М. Усмонова 

М.Ш. Маҳмадбекзода

